
Հայաստանի Հանրապետություն 

Պետական Հատվածի Արդիականացման Երրորդ Ծրագիր 

Վարկ No. 8539-AM 

ԽՈՐՀՐԴԱՏՎԱԿԱՆ ԾԱՌԱՅՈՒԹՅԱՆ ԱՆՎԱՆՈՒՄԸ` Ֆինանսական կառավարման (ՖԿ) գծով մասնագետ
ՓԱԹԵԹԻ ՀԱՄԱՐԸ (ՀԱՄԱՁԱՅՆ ԳՆՈՒՄՆԵՐԻ ՊԼԱՆԻ)` PSMP3-OP-4.1-8
Հայաստանի Հանրապետությունը միջոցներ է ստացել Համաշխարհային բանկից «Պետական հատվածի արդիականացման» երրորդ ծրագրի (8539-AM) ֆինանսավորման համար և նպատակ ունի օգտագործել այս միջոցների մի մասը խորհրդատվական ծառայությունների ձեռքբերման համար:  
Սույն Առաջադրանքի նպատակն է ՀՀ վարչապետի աշխատակազմին (ՎԱ) տրամադրել աջակցություն՝ Ծրագրի միջոցների օգտագործման նկատմամբ պատշաճ հսկողություն ապահովելու և Ծրագրի շրջանակներում ֆինանսական կառավարման հարցում ընդհանուր վերահսկողություն ապահովելու համար:
Ծառայությունների շրջանակը
ՖԿ գծով մասնագետը պատասխանատու կլինի հետևյալ հարցերում ՎԱ-ին աջակցություն տրամադրելու համար. 

· Ծրագրի համար ստեղծել և գործարկել ֆինանսական կառավարման համակարգը.
· Վարել Ծրագրի փաստաթղթերը և հաշիվները` համաձայն հաշվապահական հաշվառման ընդունված սկզբունքների ու գործելակերպերի և ՀՀ օրենսդրության:

· Ապահովել Ծրագրի բոլոր հաշիվների վարումը Համաշխարհային բանկի ուղեցույցներին և կանոնակարգերին համապատասխան և դրանց հասանելիությունը անկախ միջազգային աուդիտորների կողմից աուդիտի անցկացման համար.

· Կազմել աուդիտի ենթակա Ծրագրի ֆինանսական հաշվետվությունները և համակարգել Ծրագրի աուդիտի իրականացման միջոցառումները, լիովին համագործակցել աուդիտորի հետ և աուդիտորին հասանելի դարձնել նրա կողմից պահանջվող աուդիտի հետ կապված բոլոր գրանցումները, փաստաթղթերը և այլ տեղեկությունները, ապահովել աուդիտորի հասանելիությունը բոլոր իրավական փաստաթղթերին, նամակագրությանը և Ծրագրին առնչվող ու աուդիտորի կողմից անհրաժեշտ համարվող ցանկացած այլ տեղեկատվությանը.
· Կազմել և Համաշխարհային բանկ ներկայացնել աուդիտի չենթարկված կիսամյակային միջանկյալ ֆինանսական հաշվետվությունները (IFR)՝ Վարկային համաձայնագրում նշված ժամկետում և կարգով.
· Մշակել, պահպանել և թարմացնել գրավոր ընթացակարգերը Ծրագրի հաշվապահական հաշվառման համակարգի գործարկման  (Ֆինանսական կառավարման ձեռնարկ) համար.
· Ապահովել պատշաճ հսկողություն Ծրագրի ֆինանսական միջոցների ճշգրիտ օգտագործման նկատմամբ. 

· Ապահովել Ծրագրի միջոցների ճշգրիտ և ամբողջական գրանցումը.
· Կազմել վճարումների դիմումները՝ բոլոր անհրաժեշտ փաստաթղթերով (WAs, SOEs, և այլն) Համաշխարհային բանկի և Ֆինանսների նախարարության (Բանկ կամ Գանձապետարան) ընթացակարգերին համապատասխան՝ Համաշխարհային Բանկ ներկայացնելու համար և ապահովել Հատուկ հաշիվների ժամանակին համալրումը/ վերականգնումը.

· Կառավարել Ծրագրի Հատուկ հաշիվը: Պատրաստել հայցեր Հատուկ պարտավորագրերի համար, բացել ակրեդիտիվներ/վարկագրեր.
· Վարել ՀԲ-ի «Client connection» առցանց համակարգը և ՀՀ ֆինանսների նախարարության Գանձապետարանի «Client Treasury» առցանց համակարգը.
· Կազմել և ֆինանսական հաշվետվություններ ներկայացնել ՎԱ-ին.

· Պատրաստել Ծրագրի տարեկան բյուջեն, Ծրագրի բյուջեի փոփոխությունների համար անհրաժեշտ բոլոր դիմումները, և ապահովել բյուջեի կատարումը. 
· Պահպանել Մատակարարի հաշիվ-ապրանքագրերը ստուգելու համար պահանջվող փաստաթղթերի հավաքման, ստուգման և պատրաստման ընթացակարգերը: Գրանցել վճարման փաստաթղթերը և Մատակարարներին կատարվող վճարումները: Պատրաստել վճարումների հաշիվ-ապրանքագրերը՝ ստուգելով հաշիվ-ապրանքագրերի համապատասխանությունը պայմանագրի ժամկետներին և պայմաններին, ապահովել, որ բոլոր վճարումները կատարվեն ժամանակին և պայմանագրի ժամկետներին և պայմաններին, ինչպես նաև ՀԲ-ի համապատասխան ուղեցույցներին, կանոնակարգերին, իրավական համաձայնագրերին և կիրառելի այլ փաստաթղթերին համապատասխան.
· Կանոնավոր կերպով իրականացնել բանկային հաշիվների հաշվեկշիռների համապատասխանեցում Ծրագրի հաշիվներին, ինչպես նաև Համաշխահային բանկի «Client connection» համակարգին: Իրականացնել Ծրագրի միջոցների չօգտագործված մասի արտարժույթի կանոնավոր վերագնահատում.
· Համագործակցել Համաշխարհային բանկի առաքելությունների հետ Ծրագրի ֆինանսական կառավարման կանոնավոր վերահսկողություն իրականացնելու հարցում և պատշաճ կերպով անդրադառնալ ներկայացված դիտարկումներին և առաջարկություններին.
· Կազմել ամսական և տարեկան ֆինանսական հաշվետվություններ հարկային ծառայության և ՎԱ-ի համար.
· Վարել Ծրագրի շրջանակներում կնքված պայմանագրերը և կատարել այդպիսի պայմանագրերով նախատեսված վճարումները, վերանայել ենթածրագրի ներքո տեղական ծախսերը հիմնավորող փաստաթղթերը՝ Վարկային համաձայնագրի ձևաչափի շրջանակներում.
· Ծրագրի աուդիտորին տրամադրել այն համակարգերի, ընթացակարգերի նկարագրությունը և փաստաթղթերը, որոնք օգտագործվում են՝ ապահովելու համար Համաշխարհային բանկի պահանջների կատարումը.
· Աուդիտորին տրամադրել բոլոր անհրաժեշտ փաստաթղթերի, տեղեկատվության և հիմնավորող նյութերի պատճենները.
· Պահպանել հսկողություն Ծրագրի շրջանակներում և Վարկային համաձայնագրի համաձայն կատարված ծախսերը հիմնավորող փաստաթղթերի նկատմամբ.
· Ստորագրել վճարման հանձնարարականներ «C» կատեգորիայի ստորագրությամբ Կապալառուներին, Խորհրդատուներին և Մատակարարներին կատարվող բոլոր ընդունելի վճարումների համար.
· Կատարել Ծրագրի ղեկավարի այլ հանձնարարությունները:
ՀՀ վարչապետի  աշխատակազմը հրավիրում է պահանջներին համապատասխանող բոլոր անհատներին ներկայացնել ծառայությունների մատուցման առնչությամբ հետաքրքրվածության իրենց հայտերը: 

Հետաքրքրված խորհրդատուները պետք է ներկայացնեն ինքնակենսագրական թերթիկ, ինչպես նաեւ այլ տեղեկատվություն` մատնանշելով, որ իրենք ունեն համապատասխան որակավորում վերոնշյալ ծառայությունների մատուցման համար: 
ՖԿ գծով մասնագետը կվարձվի Ծրագրի իրականացման ամբողջ ժամանակահատվածի համար:
Որակավորման պահանջներ
Սույն Առաջադրանքի իրականացման համար կընտրվի անհատ խորհրդատու, որը կունենա հետևյալ որակավորումները և փորձը՝
· Բարձրագույն կրթություն ֆինանսների կամ հաշվապահության, բիզնեսի կառավարման կամ տնտեսագիտության բնագավառում (կամ հարակից ոլորտում).
· Առնվազն 5 տարվա աշխատանքային փորձ ֆինանսական կառավարման և հաշվապահության բնագավառում (Համաշխարհային բանկում կամ միջազգային ֆինանսական կազմակերպություններում աշխատանքային փորձը ցանկալի է).
· ՀՀ հարկային և հաշվապահական օրենսդրության լավ իմացություն.
· Աշխատանքային գիտելիքներ հանրային հատվածի հաշվապահական հաշվառման միջազգային ստանդարտների և (կամ) հաշվապահական հաշվառման ընդունված սկզբունքների և գործելակերպերի վերաբերյալ. 
· ՀԲ-ի ընթացակարգերի իմացություն.
· Հաշվապահական ծրագրային ապահովումների, ինչպես օրինակ՝ «1C» և «Arm Soft» հետ աշխատելու փորձ.
· Հայերեն և անգլերեն գրավոր և բանավոր հաղորդակցման լավ հմտություններ.
· Գերազանց համակարգչային հմտություններ:
Հետաքրքրված խորհրդատուների ուշադրությունը հրավիրվում է Համաշխարհային բանկի՝ «ՎԶՄԲ փոխատվությունների և ՄԶԸ վարկերի և դրամաշնորհների շրջանակներում Համաշխարհային բանկի վարկառուների կողմից խորհրդատուների ընտրության և վարձման Ուղեցույցների» (2011 թ-ի հունվար, խմբագրված՝ հուլիս 2014 թ-ի («Խորհրդատուի ուղեցույց») 1.9 պարագրաֆին, որտեղ սահմանված է շահերի բախման վերաբերյալ Համաշխարհային բանկի քաղաքականությանը:

Անհատ խորհրդատուի ընտրությունը կիրականացվի համաձայն «Ուղեցույցներ. ՎԶՄԲ փոխատվությունների և ՄԶԸ վարկերի և դրամաշնորհների շրջանակներում Համաշխարհային բանկի վարկառուների կողմից խորհրդատուների ընտրության և վարձում» փաստաթղթում (2011 թ-ի հունվար, խմբագրված՝ հուլիս 2014 թ-ի («Խորհրդատուի ուղեցույց») սահմանված «Անհատ խորհրդատուների ընտրության» մեթոդի ընթացակարգերի համաձայն:  

Հետաքրքրված թեկնածուները կարող են լրացուցիչ տեղեկատվություն ստանալ ներքոնշյալ հասցեով հետևյալ աշխատանքային ժամերին` 09:00-ից մինչ 18:00-ը:  
Հետաքրքրվածության հայտերը պետք է գրավոր ձևով ներկայացվեն ներքոնշյալ հասցեով (անձամբ կամ էլ-հասցեով) մինչև 2019թ. սեպտեմբերի 25-ը, ժ. 17:00 (տեղական ժամանակով):
ՀՀ Վարչապետի աշխատակազմ

պրն. Ահարոն Մկրտչյան /ՊՀԱԾ3 Ծրագրի ղեկավար
ՀՀ, ք. Երևան 0010, Հանրապետության Հրապարակ, Կառավարական Տուն 1

հեռ. (+374)51 59 00 
էլ. փոստ` info@psmp.am
